
MUP RS Intervenirali policajci

Incident u Gacku: Pijan pucao iz puške
Alkotestiranjem je kod J. J. utvrđeno 2,26 promila alkohola u krvi

06.05.2020 10:14

P. M. / Avaz.ba


Policajci priveli osumnjičenoga
FOTO: ARHIV

Gatačka policija jučer oko 17:30 sati zaprimila je prijavu da je jedna ili više

nepoznatih osoba ispalila nekoliko hitaca iz vatrenog oružja u mjestu Gradina

kod Gacka.  

Prema navodima iz prijave, nepoznate osobe koristile su Golf 2. Tom prilikom

niko nije povrijeđen. Policajci su oko 18 sati našli vozilo u kojem su zatekli M. Ž.

i J. J. Tokom kontrole automobila i osoba na podu Golfa, ispred suvozača,

pronašli su vojničku pušku.

Intervenirali policajci
FOTO: ARHIV

Obje osobe kriminalistički su obrađena, nakon čega je utvrđeno da puška pripada

J. J. Alkotestiranjem je kod J. J. utvrđeno 2,26 promila alkohola u krvi.

O slučaju je obaviješteno Okružno javno tužilaštvo u Trebinju, koje je naložilo da

se osumnjičeni saslušaju u svojstvu osumnjičenih za počinjeno krivično djelo

nedozvoljene proizvodnje i prometa oružja ili eksplozivnih materija.

